
Utemeljena na bogatoj izvornoj gradi i stru¢noj literaturi, djelo udzbeni¢ko-na-
uénog karaktera, Historija Ilira predstavlja izuzetan doprinos savremenoj historio-
grafiji. Autori ove znacajne publikacije su ugledni profesori Filozofskog fakulteta
Univerziteta u Sarajevu — Salmedin Mesihovi¢ i Amra Saci¢. Treba napomenuti da
je bosanskohercegovackoj, ali i regionalnoj nau¢noj sceni nedostajala jedna ovakva
monografija buduéi da je “nasa” najstarija proslost ¢esto na marginama. Upravo se
ovom knjigom osvjetljavaju tragovi té proslosti koji ostaju u sjeni razlic¢itih poli-
tickih historija. Historija Ilira je svjetlo dana ugledala u Sarajevu 2015. godine, a
izdava¢ ove publikacije je Univerzitet u Sarajevu. U uvodnim razmatranjima autori
su ukazali na znalaj teme definirajuéi glavna pitanja kojima su se bavili u nastavku
knjige. Kompariraju¢i druga djela koja se bave historijom Ilira sa ovim djelom, moze
se primijetiti odredena razlika u upotrebi odredenih pojmova, gdje autori za Ilire ne
upotrebljavaju rije¢ plemena, ve¢ narodi, $to objasnjavaju u samom uvodu. Struktu-
ru knjige ¢ine Sest velikih poglavlja, a svako od njih obiluje ve¢im brojem fotografija
i karti. Na kraju svakog poglavlja se nalazi popis izvora i bibliografskih jedinica koji
su koristeni. Evidentno je da su se Mesihovi¢ i Sati¢ prilikom pisanja sluzili hrono-
loskom metodom.

Prvo tematsko poglavlje je Historijat istrazivanja (13-21) gdje autori daju infor-
macije o tome na koji na¢in se razvijala historiografija o ilirskim narodima, pocev-
§i od prve polovine XIX stolje¢a, odnosno, u periodu kad je na Balkanu zapocelo
stvaranje modernih nacija. Kad je rije¢ o ilirskim narodima, posebno je bilo znacaj-
no osnivanje nau¢nih institucija, a jedan od najbitnijih poduhvata je bilo otvaranje
Zemaljskog muzeja u Sarajevu 1888. godine. Autori su dali detaljan pregled odrza-
vanja nau¢nih simpozija na ovu temu.

U narednom poglavlju I/iri u antickoj mitologiji i historiografiji (21-128) izlozen
je pregled navodenja ilirskih naroda u anti¢koj mitologiji i historiografiji. Mitologi-
ja predstavlja skup dijelom istinitih, legendarnih, metaforickih pri¢a te se izmislje-
nom stvarno§¢u pokusava predoéiti ono $to je ljudima neshvatljivo. Mitovi su ne-
kada jedini izvor znanja o odredenim dogadajima, pa je tako sli¢no i sa najstarijom

ilirskom proslo$¢u. U knjizi se spominju neki od najpoznatijih mitova kao $to je mit
o “Kadmu i Harmoniji” te epovi “Argonautika” i Homerova “Ilijada”. Pravi histori-
dar je onaj koji podatke crpi iz historijskih izvora, a upravo je jedno od potpoglavlja
posveceno spominjanju Ilira u antickim pisanim vrelima. Historijski izvor je po-
srednik izmedu proslosti i sada$njosti, a dodatnu vrijednost ovom djelu daje ¢injeni-
ca da su autori svaki historijski izvor podvrgli kriti¢koj analizi. Paznja je posveéena
anti¢kim epigrafskim spomenicima, a posebno je interesantno $to se na kraju ovog
poglavlja nalazi dodatak u kojem su smjesteni primjeri ¢itanja latinskih natpisa sa
prostora antic¢kog Ilirika.

Znacajan broj stranica autori su posvetili sukobima prvih ilirskih kraljeva sa ar-
geadskom dinastijom te kolonizaciji isto¢ne obale Jadranskog mora. U tre¢em po-
glavlju Odnos Ilira i Grka prije 230. godine p. n. e. (128-148) su date informacije o
kralju Bardileju, Klitu i Glaukiji. Ve¢ na samom pocetku autori navode da je naj-
ranija ilirska proslost vezana za Helene, pa tako podatke koji su dosta oskudni, ali
iznimno znacajni za Ilire, pronalazimo upravo u njihovim pisanim vrelima. Posebno
su interesantna tumacenja o sukobu prvog ilirskog kralja Bardileja sa ¢uvenim voj-
skovodom Filipom Makedonskim. Prilikom tumacenja historijskih izvora autori su
odredenim podacima pristupili “sa rezervom”. Kad je rije¢ o osnovanim kolonijama
najvi$e informacija Mesihovic i Sati¢ donose o Issi, odnosno, danasnjem otoku Visu
u Hrvatskoj. Jedan od najznacajnijih arheoloskih ostataka vezanih za Issu bilo je
otkrivanje Lumbardske psefizme.

Zasigurno, jedna od najvi$e istrazivanih i najinteresantnijih politi¢kih tema ve-
zanih za Ilire je period samostalnosti Ilira i ilirski ratovi kome je posveéeno naredno
poglavlje llirska drzava (148-165). Obraden je period Agronove vladavine, koji je,
kako Polibije tvrdi, preminuo zbog upale porebice nakon pobjede kod Mediona.
Autori detaljno opisuju ilirske sukobe sa Rimljanima. Prvi ilirski rat veze se za Agro-
novu suprugu Teutu, drugi za Demetrija Hvarskog i Skerdelaidu, a tredi, za koji naj-
vi$e podataka donosi Tit Livije, vezuje se za posljednjeg ilirskog vladara, kralja Gen-
cija. Takoder, ovdje se moze shvatiti da je Ilirska drZava predstavljala veliku opasnost
za Rimljane koji su ¢esto bili prisiljeni ratovati sa ovim gusarskim narodima. Na
osnovu Polibijevog i Livijevog teksta, A. Sadi¢ je izradila genealosko stablo Agrono-
ve dinastije koje se nalazi na kraju ovog poglavlja. Primjetno je da se ovo poglavlje u
velikoj mjeri zasniva na historijskim izvorima. Kona¢no, zavr$etkom ilirskih ratova
Iliri sve viSe ulaze u interesnu sferu Rimske Drzave.

U petom poglavlju Zemlje antickog Ilirika i Rim (165-235) dat je pregled sukoba
sa Rimljanima od ratova sa Histrima do Batonovog ustanka. Ovdje je prezentovano
na koji nadin je postepeno doslo do osvajanja ilirskog podrudja i koliko je vremen-
ski velikoj imperiji kao $to je bio Rim bilo potrebno zaposjesti ove prostore. Od
svih ratova posebno se isticu Oktavijanove kampanje koje su detaljno obradene u

ovom dijelu knjige. Veliki vladar, kakav je bio Oktavijan, suo¢io se sa velikim potes-
koc¢ama prilikom zaposjedanja ilirskog podruéja. Na kraju, obraden je Veliki Ilirski,
odnosno, Batonov ustanak koji je trajao u periodu od 6. do 9. godine n. e. Ustanak
je izbio zbog izrabljivanja i ekonomskog i socijalnog iskoriStavanja ilirskih naroda
od strane Rimljana. Baton Dezidijatski je uspio da pokrene pokorene i ugnjetavane
narode protiv jedne velike svjetske sile kakav je bio Rim. Ipak, ovaj ustanak je zavr-
$io porazom Ilira te je isti podijeljen na dvije provincije radi lakse uspostave vlasti i
kontrole ilirskih naroda. Treba napomenuti da je ovaj dogadaj uistinu dosta obraden
u anti¢kim vrelima, a ustanak spominje i nekoliko epigrafskih plo¢a od kojih je naj-
poznatija Gemma Augustea koja se danas ¢uva u Kunsthistorisches Museum u Becu.
Pohvalno je $to se pored slikovnih prikaza nalaze i karte jednog od najznacajnijih
dogadaja anti¢kog Ilirika.

Posljednje, odnosno, Sesto poglavlje ove monografije je llirik u periodu kasne
antike (235-309). U prvom redu dat je kratak pregled uspostave dominata koji se
veze za cara Dioklecijana te kasnoanticki izvori koji spominju podruéje Ilirika. U
ovom dijelu knjige predstavljeni su rimski carevi koji su porijeklom sa Ilirika, poput
Aurelijana, Konstantina Velikog rodom iz Naissusa, danasnjeg Nisa, Dioklecijana,
Justinijana i drugih. Autori su paznju posvetili i po¢ecima kr$¢anstva u Iliriku prije i
poslije Milanskog edikta te je obraden period od 476. godine, pa sve do dolaska Sla-
vena. Milanski edikt na neki na¢in predstavlja prekretnicu kad je rije¢ o kr$¢anstvu.
Milanskim ediktom su Konstantin i Licinije proglasili kr§¢anstvo ravnopravnom
religijom. Danas, pojedini pogre$no smatraju da je ovim ediktom kr$¢anstvo pro-
glaeno glavnom religijom Rimskog Carstva. Pad Sirmijuma, tj. dana$nje Sremske
Mitrovice i Salone, Solina kod Splita, ozna¢ava kraj anti¢ke civilizacije na podrudju
Hirika. Na kraju se nalazi sazetak pisan na engleskom jeziku, registar osnovnih poj-
mova te recenzije eminentnih struénjaka sa Univerziteta u Ljubljani, Rajka Bratoza
i Milana Lovenjka.

Postoje knjige s malo teksta koje puno govore. Svakako, postoje i one velike knji-
ge s puno rijeci koje malo govore. Naposljetku, ima onih knjiga koje impresioniraju
¢itaoca kako svojim obimom, tako i kvalitetom. Jedna od tih knjiga je upravo i ova
Historija Ilira autora Salmedina Mesihovi¢a i Amre Sadi¢. Ovakvo djelo predstavlja
pravo osvjezenje na naucnoj sceni te ova knjiga moze posluziti kao odli¢na osno-
va bududim nauénicima da zapo¢nu kvalitetna istraZivanja na osnovu tema koje su
ovdje spomenute. Knjiga je rezultat obimnog istrazivackog rada njenih autora. U
historiji nema apsolutne istine, ni$ta nije sasvim crno ili bijelo, ve¢ postoji neka siva
sredina te su autori nastojali da pronadu tu sivu sredinu. Dodatnu vrijednost svemu
ovome daje ¢injenica da je Historija Ilira prvi udzbenik pisan od strane doma¢ih
autora na bosanskom jeziku te predstavlja pomak u istrazivanju proslosti ilirskih
naroda. Pisana lijepim narativnim stilom, razumljiva i za one koji se ne bave na-

ukom, monografija Historija Ilira predstavlja znacajno historiografsko djelo te se
toplo moze preporuciti za Citanje.

Napomena urednistva:

Ovaj rad je osvojio drugo mjesto na javnom pozivu za nagradu
“Prof. dr. Esad Pasali¢”.

